TG4

Más mian leat go nginfeadh do chlár an phoiblíocht atá dlite dó, déan teagmháil luath le Oifig Meán TG4,  roinn do chuid eolais ar fad agus bailigh neart  ábhair ardchaighdeáin poiblíochta le linn an léiriúcháin agus ina dhiaidh.

Comhairle maidir le ábhar poiblíochta

A luaithe is atá coimisiún faighte agat, tar chun cainte le Oifig na Meán i TG4.  Is fearr a oibreoidh an chomh-iarracht má thuigeann muid ar aon ón tús coincheap an     chláir, an cur chuige léiriúcháin atá molta agus na daoine a bheidh páirteach.  Is as an gcomhrá tosaigh seo a thugfaidh na smaointe is fearr faoin straitéis phoiblíochta is fearr a oibreoidh agus na huirlisí is gá chun an straitéis sin a fheidhmiú agus aird fhorleathan a tharraingt ar do chlár sna meáin nuair a bheidh sé le craoladh.

Labhair le Linda Ní Ghríofa ag 091 505228 nó linda.ni.ghriofa@tg4.ie 

Dréachtann agus dáileann TG4 Pacáiste Eolais Seachtainiúil a théann chuig iriseoirí, colúnaithe, nuachtáin, irisí, Suímh Gréasáin agus stáisiúin raidió.  Le gur féidir linn an   t-ábhar is fearr agus is oiriúnaí dod chlár-sa a bheith sa bPacáiste seo, beidh ort a bheith ag bailiú ábhair ón tús agus le linn gach céim sa bpróiseas léiriúcháin.

Is iad seo na príomhuirlisí poiblíochta.  Gan iad is lag-iarracht a bheidh ann

· EPG (an clár leictreonach eolais)   achoimre nach dtéann thar 150 carachtar  do gach clár/eagrán  (= 75 i nGaeilge agus 75 i mBéarla).  Seo an t-eolas EPG a bheidh in  úsáid ag Sky, UPC agus ar  DTT.  

· Taglíne   do gach clár/eagrán nach dtéann thar 60 carachtar. 
· Alt    gearr ina bhfuil gearrchuntas ar an gclár/eagrán. 

· Buneolas don Chlársceideal  – achoimre trí abairt ar do chlár  (gach eagrán) ar a laghadh mí roimh an dáta craolta  

· Pictiúir, grianghrafanna agus Íomhánna  -   tá sé riachtanach grianghrafanna a ghlacadh le linn an léirithe.  Más dráma é, teastóidh grianghrafanna aonaracha de na príomhaisteoirí agus roinnt grianghrafanna ón aicsean agus ó na heagráin éagsúla.   Ni foláir na h íomhánna seo ar fad a bheith ar ardchaighdeáin gléine jpegs.    Tá sonraí tugtha thíos.   Ní ghlacann foilseacháin anois ach le   íomhánna ardchaighdeáin jpegs de 300dpi.   Ní úsáidfidh siad “grabs”  ón gclár féin. 

· Nuacht Ráiteas.   
Scríobh an ráiteas agus tú ag cuimhneamh ar eagarthóir an nuachtáin áitiúil – is don duine sin atá tú ag scríobh. Bí gearr cruinn snasta  – achoimre tharraingteach  ar an gclár atá á scríobh agat  - spreagadh do dhaoine féachaint ar an gclár nuair a chraolfar é.  Tug i gcónaí an t-eolas is tábhachtaí.  Sonraigh aicme an chláir, más cuí   (faisnéis, dráma, ceol &rl ) agus ainm an láithreora/tráchtaire, más ann dóibh. Luaigh ainm éinne aitheantais atá páirteach.  Más clár faoi dhuine cáiliúil é, ní leor scéal a bheatha siúd - inis dúinn cé eile a bheidh ann.   Má tá blas láidir  áitiúil ar an gclár, ní miste sin a rá. – tá na scórtha nuachtán agus stáisiúin raidió áitiúil a bheidh thar a sásta ábhar a fháil a ghinfidh poiblíocht don chlár agus a mhéadóidh a lucht féachana.




Más ábhar stairiúil atá  i gceist, bíodh sé ráite.  

Más drama é, tug biog gearr ar na príomh-charachtair mar aon le tagairtí d’aon obair shuntasach eile  roimhe seo ag an aisteoir atá sa bpáirt.
· Cóipeanna den chlár –  Mar atá mínithe thuas, is gá go go mbeadh an clár críochnaithe maraon  le foitheidil an chláir ar fáil  d’Oifig na Meán TG4  cheithre seachtainí ar a laghad roimh an dáta craolta.   Seolfaimid nasc chuig an chlár  chuig na teagmhálacha is fearr sna Meáin chun do chlár a phoibliú.
· Agallaimh -   Socraigh, led thoil, go mbeidh fáil ar na príomh-phearsain id  chlár d’agallaimh leis na meáin sna seachtainí roimh an dáta craolta.
· Ábhar Blaisíní / Míreanna Físe
Is iomaí deis Míreanna Físe a úsáid le do chlár a phoibliú, ar suíomh idirlínne TG4, ar suíomh YouTube TG4, agus roinnte ar na Meáin Shoisialta.  Freisin, bíonn 5- 6 fheachtas blaisíní á chraoladh go míosúil ar TG4 fhéin.

Is ceart mír físe ón gclár a sholáthar do TG4 sé seachtaine roimh an dáta craolta.  Is féidir seo a sheoladh chugainn ar FTP.
· Guth don Chlár ar na Meáin Soisialta
Is gá feasta na Meáin Soisialta a bheith lárnach i bpleanáil an chláir agus leanúnach ó thús go deireadh i léiriú an chláir go  ham craolta agus i ndiaidh a chraolta.  Roghnaigh na hardáin sóisialta is oiriúnaí d’ ábhar an chláir.  Roinnfidh TG4 ábhar as san ar a meáin sóisialta an chainéil féin.

· An Fhoireann Léirúcháin 
Is ceart sonraí a sholáthar maidir le léirithe an chomhlachta roimhe seo,mar aon le haon eolas ábharach faoi na príomh-phearsain seo a leanas: stiúrthóir, léiritheoir, ceamaraí, fuaim, soilsiú.
· Liosta Crediúna  do gach clár/eagrán á thabhairt san áireamh go n-athraíonn láithreoirí, snátha scéil, scribhneoirí agus stiúrthóirí ó chlár go clár agus ó eagrán go heagrán uaireanta. 
 

 

Spriocdhátaí 
Chun freastal ar na dátaí atá ag iriseoirí agus foilsitheoirí d’irisí, forlíonta agus eile, oibríonn Oifig Meán TG4 de réir sceidil atá  Sé seachtainí  chun tosaigh ar an dáta craolta.   Níl smacht againne ar an spriocdháta sin  - sin an gnás sa tionscal.
Grianghrafanna a dhíolann scéalta 
Meán fíisúil is ea an teilifís.  Is ar íomhánna a bhraiteann muid.  Ís amhlaidh atá ag lucht dréachtaithe buaicphointi teilifíse i nuachtáin agus in irisí.  Dá fheabhas an íomhá, is fearr an seans go bhfoilseofar í agus eolas faoin gclár lena mbaineann sí.

Seol grianghrafanna poiblíochta agus ábhar físe chugainn atá 
· Ar  ardchaighdeán, soiléir, tarraingteach, mealltach.    Beidh do ghrianghraf san iomaíocht leis na scórtha eile.  Ni sheasfaidh “grab”  ón gclár an choimhlint sin. Ní ghlacann foilseacháin anois ach le íomhánna ardchaighdeáin, jpegs atá ar a laghad 300dpi.   Ní úsáidfidh siad “grabs” ón gclár féin.
· Beidh na hÍomhánna in úsáid mar ‘Laoch Phictiúir’ ar an Suíomh Idirlín, ar an Seinnteoir agus ar ardáin digiteacha eile (Aip &rl) – dá tharraingtí iad, sea is mó seans go meallfaidh siad an lucht féachana.
· Ag teacht le scéal an chláir.   Beidh focla le cur leis agus is ceart go mbeadh siad sin ag cur síos ar an gclár ar fad.

· Ba chomhair go mbeadh ceannteideal ar gach pictiúir.
· Simplí.  Beidh an íomhá beag nuair a chuirfear i gcló i nuachtán/iris í   (tuairim chomh mór le dhá stampa de ghnáth!)
